
jagannAtha panchakam

ஜக³ந்நாத² பஞ்சகம்

ரக்தாம்போ⁴ருஹத³ர்பப⁴ஞ்ஜநமஹாஸௌந்த³ர்யநேத்ரத்³வயம்
முக்தாஹாரவிலம்பி³ஹேமமுகுடம் ரத்நோஜ்ஜ்வலத்குண்ட³லம் ।
வர்ஷாமேக⁴ஸமாநநீலவபுஷம் க்³ரைவேயஹாராந்விதம்
பார்ஶ்வே சக்ரத⁴ரம் ப்ரஸந்நவத³நம் நீலாத்³ரிநாத²ம் ப⁴ஜே ॥ 1॥
பு²ல்லேந்தீ³வரலோசநம் நவக⁴நஶ்யாமாபி⁴ராமாக்ரு’திம்
விஶ்வேஶம் கமலாவிலாஸவிலஸத்பாதா³ரவிந்த³த்³வயம் ।
தை³த்யாரிம் ஸகலேந்து³மண்டி³தமுக²ம் சக்ராப்³ஜஹஸ்தத்³வயம்
வந்தே³ஶ்ரீபுருஷோத்தமம் ப்ரதிதி³நம் லக்ஷ்மீநிவாஸாலயம் ॥ 2॥
உத்³யந்நீரத³நீலஸுந்த³ரதநும் பூர்ணேந்து³பி³ம்பா³நநம்
ராஜீவோத்பலபத்ரநேத்ரயுக³ளம் காருண்யவாராம்நிதி⁴ம் ।
ப⁴க்தாநாம் ஸகலார்திநாஶநகரம் சிந்தார்தி²சிந்தாமணிம்
வந்தே³ஶ்ரீபுருஷோத்தமம் ப்ரதிதி³நம் நீலாத்³ரிசூடா³மணிம் ॥ 3॥
நீலாத்³ரௌ ஶங்க²மத்⁴யே ஶதத³லகமலே ரத்நஸிம்ஹாஸநஸ்த²ம்
ஸர்வாலங்காரயுக்தம் நவக⁴ந ருசிரம் ஸம்யுதம் சாக்³ரஜேந ।
ப⁴த்³ராயா வாமபா⁴கே³ ரத²சரணயுதம் ப்³ரஹ்மருத்³ரேந்த்³ரவந்த்³யம்
வேதா³நாம் ஸாரமீஶம் ஸுஜநபரிவ்ரு’தம் ப்³ரஹ்மதா³ரும் ஸ்மராமி ॥ 4॥
தோ³ர்ப்⁴யாம் ஶோபி⁴தலாங்க³லம் ஸமுஸலம் காத³ம்ப³ரீசஞ்சலம்
ரத்நாட்⁴யம் வரகுண்ட³லம் பு⁴ஜப³லைராகாந்தபூ⁴மண்ட³லம் ।
வஜ்ராபா⁴மலசாருக³ண்ட³யுக³ளம் நாகே³ந்த்³ரசூடோ³ஜ்ஜ்வலம்
ஸங்க்³ராமே சபலம் ஶஶாங்கத⁴வளம் ஶ்ரீகாமபாலம் ப⁴ஜே ॥ 5॥
இதி ஶ்ரீஜக³ந்நாத²பஞ்சகம் ஸமாப்தம் ॥

